
Framlegg til planprogram for kommunedelplan for akvakultur 2018 - 27 - Fusa 
kommune 

Eigengodkjenning 

 
Rådmannen sitt framlegg til vedtak: 
 
Fusa kommune vedtek planprogram for kommunedelplan for akvakultur 2018 – 27, datert 
08.09.2017, og vil etter dette varsle oppstart planarbeid. 

Vedtaket er heimla i plan og bygningslova (pbl) § 4-1, 11-1 og 11-13. 
 

 
Utval for plan og miljø 28.09.2017: 
 
Handsaming: 
Uttaler frå ungdomsrådet og senior- og funksjonsrådet vart lagt fram i møtet. 

Utvalet for plan og miljø tilrådde samrøystes at kommunestyret godkjenner rådmannen sitt 
framlegg. 

 
UPM- 072/2017 Vedtak: 
Utvalet for plan og miljø tilrår at kommunestyret godkjenner rådmannen sitt framlegg. 

 

 
Råd for seniorar og menneske med nedsett funksjonsevne 25.09.2017: 
 
Handsaming: 
Følgjande framlegg fremja av Eirin Bergheim vart samrøystes vedteke: 
Saka vert teke til orientering. 



 

 

 
RAAD- 053/2017 Vedtak: 
Saka vert teke til orientering. 

 

 
Ungdomsrådet 25.09.2017: 
 
Handsaming: 
Fusa ungdomsråd tok saka samrøystes til orientering. 

 

 
UNG- 056/2017 Vedtak: 
Fusa ungdomsråd tok saka samrøystes til orientering. 

 
Saksframstilling: 
 
Vedtaksmynde: 

· Kommunestyret 

Saksdokument: 

· Planprogram for kommunedelplan for akvakultur 2018-27, datert 08.09.2017 

Vedlegg: Sjå nedst i saka 

· Merknadsskjema etter høyring 

Ikkje vedlegg: 

· E-postar og anna korrespondanse 

 

Faktiske opplysningar: 

Det skal utarbeidast ein kommunedelplan for akvakultur i Fusa kommune. Planen skal bestå 
av eit plankart, føresegner og ein tekstdel, og skal erstatta sjødelen i kommuneplanens 
arealdel. For alle kommuneplanar skal det utarbeidast eit planprogram i tråd med pbl. § 4-1. 
 
Etter første handsaming av planprogrammet i kommunestyret 13.10.2016 vart 
planprogrammet lagt på høyring i 6 veker. Det kom inn 10 merknadar frå høyringsinstansar, 



representantar frå næringa og private. Dei er kommenterte i eige merknadsskjema, og det 
føreliggjande planprogrammet er justert. Det er òg gjennomført møte med dei aktuelle 
næringsaktørane i kommunen. 
 
Justeringar i planprogrammet 

· Det er gjort endringar under kapittel 2 (føringar for planarbeidet) i tråd med 
merknadane i merknadskjemaet. Dette er i hovudsak oppdatering av overordna 
rapportar og rettleiing.  

· Det er opna for å vurdera alternativ produksjon i sjø 
· Det er lagt til informasjon om utreiingsbehov og temakart i kapittel 3 
· Framdriftsplanen er oppdatert 
· Det er gjort mindre justeringar i oppbygging av dokument, avsnitt og tekst. 

 
Ressursbruk  
Det er forventa stor ressursbruk i prosjektet. Grunna mykje anna planarbeid på 
planavdelinga i Fusa (Områdeplan for Eikelandsosen og høgt trykk på private 
reguleringsplanar til bustader og anna), må delar av planarbeidet med akvakulturplanen 
gjennomførast ved bruk av konsulent. Dette gjeld i hovudsak utarbeiding av utgreiingar knytt 
til ny arealbruk/etablering av nye lokalitetar, utarbeiding av temakart, plankart og 
konsekvensutgreiing av innspel til arealbruk.  
 
Administrasjonen vil henta inn tilbod på prosjektet frå fleire tilbydarar. Det føreliggjande 
planprogrammet vert då førande for arbeidet med prosjektet, og prosjektstyringa vil skje frå 
administrasjonen i Fusa kommune. Kommunedelplanen er ein politisk plan – og eit 
styringsverktøy for kommunen. Det er ønskjeleg med brei politisk medverknad i prosjektet. 
 
Det er eit mål å vedta kommunedelplan for akvakultur innan utgongen av 2018, sjå 
framdriftsplan i planprogrammet. 
 
Vurdering: 

Merknadane og innspela som kom til planprogrammet var relevante og gode og har bidrege 
til å gjera planprogrammet betre. Nokre av innspela må takast til etterretning i det 
påfølgjande planarbeidet. Planprogrammet gjer greie for føremålet med planarbeidet, 
planprosessen med fristar og deltakarar, opplegg for medverknad, spesielt med tanke på 
grupper som vert særskilt berørt, og gjer greie for behovet for utgreiingar jf. pbl § 4-1. 

Etter vedtak av planprogrammet kan sjølve planarbeidet starta. 

Fusa kommune ønskjer å involvera innbyggjarar, politikarar, overordna instansar og den 
lokale næringa i planarbeidet og vil invitera til dialog og arbeidsmøte med alle berørte i den 
vidare prosessen.  

Rådmannen vurderer at planprogram for akvakultur kan godkjennast og leggjast til grunn for 
det vidare planarbeidet. 

 
 

 
Vedlegg: 
Merknadskjema etter høyring - Planprogram for 
kommunedelplan for akvakultur 28.03.2017 - 13.07.2017 

1357715 13.07.2017 



Vedlegg: 
Planprogram for kommunedelplan for akvakultur 
08.09.2017 

1360836 11.09.2017 

 
 


